Sulat I Pablo Tun Ta Mga Taga
Galacia

Una Basan

T6 ikaduwa kasadun i Pablo tun ta duma mga banuwa éb6 mulit-ulit kato
Madigér Gulitdn tingdd ki Jesu-Cristo, igsadun sikandin tun ta mga lunsud
tun ta probinsya ka Galacia, asta igtinurtu sikandin na inaté si Jesu-Cristo ébo
matdbbus dan asta ébé tanggapan dan ka Manama na nadngnga tun ta saruwan
din. Marapung t6 mga anna Judio na igpamaké.

T6 igpané si Pablo tikud tun ta Galacia, igdunggt t6 mga Judio tun ta Galacia,
asta igtinurt dan na kailangan tumanén dan pa t6 mga dgkémun katd Judio na
igb4dggé ka Manama ki Moises éb0 tanggapan dan ikandin na ndngnga tun ta
saruwan din. Purisu ilibug t6 pandmdam kat6é mga d4gpampamaké na dnna Judio.
T6 ikas6ddoér si Pablo, igsulat sikandin tun kandan. Ukit kani sulat igpaséddér
din na igtabbus dan ukit kat6 kapamaké dan ki Jesu-Cristo, su &nda palang
makatuman kat6 langun sugti i Moises. Igtinurt pagsik si Pablo ka dndin to
madigar 4gkémun katé mga dgpamaké ki Jesu-Cristo.

Nit sulat, igsulat i Pablo t0 kagi “sikami” asta t6 kagi “sikiyu.” T kagi
“sikiyu,” t6 g6 t6 mga dnna Judio na igsulatan din tun ta Galacia. T6 kagi
“sikami,” t6 g6 si Pablo asta t6 mga unawa din na Judio.

1 INi sulat tikud kanak si Pablo. Inémuwa na apostoles &nna su

igsalinna 6 igpapidda katdé mga manubt, asal igsalinna g6 i Jesu-
Cristo asta t6 Amma Manama na iganté puman ki Cristo tikud tun ta
kamatayan.

2Ni sulat tikud kanak asta tikud tun ta langun kataladi na igduma
kanak dini. Agpangumusta ké akniyu na mga 4gpampamaké diyan ta
mga lunsud tun ta probinsya ka Galacia.

3Mola pa ka matanggap yu t6 tabang asta kasunayan ka pusung tikud
tun ta Manama na Amma, asta tikud tun ta Aglangngagén ta na si
Jesu-Cristo.

4Igmatayan si Cristo na bullas dknita ébé kapasinsiyaan t6 mga sala ta,
asta ébo tabbusan ki tikud tun ta madat 4gkémun nit banuwa su ni goé t6

567 Galacia 1

kakalyag katé Manama na Amma ta. 5M6la pa ka durungan t6 Manama
tun ta &nda dgtamanan! Matuman goé ni.
Anda assa Madigar Gulitan

6Isaldbbuanna g6 tingdd dkniyu su sékot k6 dad igtayyug katd
Manama na igtawar akniyu ébé matanggap yu t6 langun na agbaggén
din ukit kato iglumu i Cristo. Igbdnnal ké baling katé ma kagi madigar
gulitan. 7Asal d&nda gé dssa Madigéar Gulitan! Igkagi ku ni su duwan mga
manubit na dgsamuk dad dkniyu, su bullasan dan pad t6 Madigar Gulitan
tingéd ki Cristo. 8 Asal di mému ni! Atin ka sikami na mga apostoles 6
agad pa t0 panaligan na tikud tun ta langit t6 mulit-ulit kat6 &ssa gulitan
na anna magunawa kat6 tagana igulit-ulit dé dkniyu, moéla pa ka supakan
sikandin ka Manama! 9Umanén ku t6 tagana igkagi dé dkniyu. Atin ka
duwén mulit-ulit kato assa gulitdn na &nna magunawa katd igpamaké yu,
mola pa ka supakan sikandin ka Manama!

10Yak6 dgpandmdam na duwén kakalyag ku na durungénna kat6
duma mga manubti, su &nna gé bannal! Asal kakalyag ku na nadngnga to
aglumun ku tun ta saruwan ka Manama. Atin ka duwan kakalyag ku na
durungénna katdé mga manubii, 4nna a g6 bannal d4gsugudnnén i Cristo.

Tikud tun ki Cristo td gulit-ulitan i Pablo

11Na, mga kataladi, kakalyag ku na kaséddéran yu na t6 Madigér
Gulitan na igulit-ulit ku dkniyu 4nna igimu-imu dad ukit katé pandmdam
ka manubil. 12Anda ku tanggapi ni tikud tun ta manubi, asta anda a g6
tinurui ka manubty, asal si Jesu-Cristo t6 igpaséddér kanak kani madigar
gulit-ulitan ku.

13]din4dggan yu t6 mga linumuwan ku réggun igtuman ku t6 dgkémun
katd Judio. Anda g6 kédu ku katé mga dgpamaké katé Manama na
igirrayatan ku, asta kakalyag ku pad na dadattan ku sikandan. 14 Tun
ta karapungan katé mga Judio na magunawa to6 idad dan kanak, sakan
g6 to tuu pa igaggar-aggar ébo tumanan ku t6 mga 4gkémun katdé mga
kamoénaan dé.

15Asal t6 &nda a pa kamanubu, inéduwan g6 t6 Manama kanak, asta
tagana ad igsalin ébd tawardnna ikandin. 16Igpakita din kanak t6 Bata
din ébd mulit-ulitta katd Madigar Gulitan tingéd ki Jesus tun ta mga
anna Judio. Anda g6 palang manubii na igpamuyuan ku ka mga tinurii.
17Anda a g6 sadun tun ta Jerusalem ébo tinuruanna katé mga apostoles
na ikéna kanak. Asal sékétta baling igsadun tun ta Arabia, asta tikud
tun ta Arabia iglénédda tun ta Damasco. 18 T6 iglabé dan t6 tallu &mmé,
igsadunna tun ta Jerusalem ébo pakitaé ké si Pedro. Ig6ddo a tun kandin
sippang dad ka sapulti lima (15) all6. 19Igkita ku si Santiago na kataladi
katd Aglangngagan, asal anda duma mga apostoles na igkita ku.

20Bannal ni langun na igsulat ku dkniyu, asta ikas6ddor t6 Manama na
4nna bulalé ni!

21T igpandéwa tikud tun ta Jerusalem, igsadunna tun ta mga
probinsya ka Siria asta Cilicia. 22 Asal t6 timpo t6, &nda a pa kinnam
kitayi katd mga dgpamaké ki Cristo tun ta probinsya ka Judea. 231din4g
dan dad na t6 igirrayat kandan dangngan gulit-ulit ddn dknganni tingéd
kat6 kapamaké ki Cristo agad dadattan din pdd ddngngan t6 mga
dgpampamaké. 24Purisu igdurung dan t6 Manama ukit kat6 iglumu din
kanak.

Si Pablo asta duma mga apostoles

1T6 iglabé dan t6 sapulti 4ppat (14) &mmé, igléndédda tun ta

Jerusalem. Si Bernabe t6 kadumaan ku, asta igpid ku si Tito.
2Igsadunna su igpas6ddér t6 Manama kanak na kailangan madunna.
Igpalimudé t6 mga tarapid katé6 mga agpampamaké na anda duma
manubit. Sikandan dad t6 igulitan ku ka 4ndin t6 Madigar Gulitdn na
igulit-ulit ku tun ta mga 4nna Judio su kakalyag ku na di dan mandmdam
na anda agpulusan kato6 linumuwan ku ddngngan asta aknganni. 3Igkagi
dan na nédngnga t6 igulit-ulit ku, su agad d4nna Judio si Tito na kadumaan
ku, asal &nda dan piriti na tupuwan sikandin tingéd katd agkémun ka
Judio.® 4T6 g6 t6 tindngkdan dé su igapil t6 mga Judio na ma kagi mga
kataladi. Igparimuya dan dknami na mga agpampamaké ébo kaséddéran
dan ka andin t6 aglumun dé tingéd katé kaluwaan na itanggap dé ukit
kat6 kapasabbadé ta tun ki Jesu-Cristo. Kakalyag dan na piritan ké ébo
tumandan dé t6 mga dgkémun kat6é Judio. 5Asal agad délak, &nda ké g6
nunug katd kakalyag dan. Igéllé ké kandan ébo anda palang bulal6 na
mabalét tun ta kabdnnalan katé Madigar Gulitdn na agtinurudn dé tun
akniyu.

6 T6 agngadanan na mga tarapid katdé agpampamaké na ilimud tun ta
Jerusalem, 4nda dan g6 dugangi t6 dgtinuruan ku. Agad mapandé dan,
asal anda kayya ku tun kandan, su &nda manubu na 4gmusingan ka
Manama agad 4ndin t6 bénnéng dan. 7Anda dan dugangi t6 agtinuruan
ku, su iséddéran dan na sakan t6 igsarigan ka Manama kat6 koélit-6lit ku
ka Madigar Gulitan tun ta mga 4nna Judio, iring na si Pedro t0 igsarigan
ka Manama kat6 kélit-6lit din tun ta mga Judio. 8 Manama g6 td igimu
ki Pedro na apostoles para katé mga Judio, asta Manama g6 pagsik to
igimu kanak na apostoles para katé mga 4nna Judio. 9Si Santiago, si
Pedro asta si Juan kun t6 mapandé mga tarapid katé dgpampamaké. T6
ikas6ddor dan na igbdggayanna kat6 Manama kani lumu ni, igtanggap ké

a 2:3 Anna Judio si Tito, asal Griego sikandin. Purisu anda sikandin katupuwi su mga
Judio dad t6 duwéan dgkémun ka katupu.

ikandan, sakan asta si Bernabe, asta inému ké na mga kadumaan dan tun
ta katinurt katé Madigar Gulitan. Igpasabbadé ké langun na sakan asta
si Bernabe t6 mulit-ulit tun ta mga 4nna Judio, asta sikandan t6 mulit-ulit
tun ta mga Judio. 10Igpédu-édu dan dad dknami na tabangan dé t6 mga
dgpampamaké na dgkahirapan tun ta Jerusalem, asta td gé t6 kakalyag
ku na lumun.

Igsapadan i Pablo si Pedro tun ta Antioquia

11-12Na, t6 igdunggu si Pedro tun ta Antioquia, inalayun sikandin
4dgduma 4gkan tun ta mga dnna Judio na 4gpamaké. Agad ndngnga
ni, asal duwan &llé na igkagiyan ku sikandin tun ta tubang katé mga
agpampamaké na di ndngnga t6 iglumu din, su t6 kadunggu katdé mga
Judio na igpapid i Santiago, igs6dd dén si Pedro 4gkan duma katd mga
anna Judio. Agkamaddangan sikandin agé buyasén katé mga Judio na
4gtinurti na t6 mga 4nna Judio kailangan tumuman katé mga dgkémun
kat6 Judio. 13 Agad ikaséddér t6 duma mga Judio na 4gpamaké na mému
pasadbbadé dan asta t6 mga dnna Judio, asal igiring dan ki Pedro na iglili
katé mga 4nna Judio. Agad si Bernabe inapid pagsik kat6 katalé dan.

14T6 igkita ku na 4&nda dan tuman kat6 kabannalan na agtinuruan tun
ta Madigar Gulitan, igkagiyan ku si Pedro tun ta tubang katd langun
dgpampamaké. Igkagiya kandin, na ma ku, “Pedro, agad Judio ka gé
su Judio t6 mga kamoénaan nu, asal t6 4gkémun nu iring dan katé d&nna
Judio. Anna iring katd dgkémun ka Judio t6 4gkémun nu. Purisu di
mému ka piritdn nu t6 mga dnna Judio éb6 tumanan dan t6 4gkémun ka
mga Judio!

15“Na, Pedro, sikita gé t6 mga Judio su Judio t6 mga kamoénaan ta.
Assa t6 mga anna Judio na 4gngadanan ta dingngan na mga masala-
sala.b 16 Asal is6ddéran ta na tanggapdn ka Manama na ndngnga t6 mga
manubtll tun ta saruwan din anna ukit katdé katuman dan katé mga sugu
i Moises,* asal ukit katd kapamaké dan ki Jesu-Cristo. Purisu sikita na
mga Judio, igpamaké ki g6 ki Jesu-Cristo ébd tanggapan ki ka Manama
na nangnga tun ta saruwan din ukit kat6é kapamaké ta ki Cristo, asta
anna ukit katé katuman ta katé mga sugl, su anda g6 palang manubli na
tanggapan ka Manama ukit ka katuman katé mga sugt.

17“Na, su kakalyag ta na tanggapan ki ka Manama na nangnga tun ta
saruwan din ukit katd kapamaké ta ki Cristo, inému ki na iring katé mga
4nna Judio na masala-sala su igtananan ta td katuman ta katd dgkémun

b 2:15 T6 mga Judio 4gngadan katd dnna Judio na mga masala-sala su td6 mga 4nna Judio
di 4gtuman kat6é mga sugl na igbdggé tun ta mga Judio. ¢ 2:16 Manama t6 igbaggé kato
mga sugl ki Moises, asta si Moises t6 igbaggé katd mga sugu tun ta mga rubbad i Israel.
Purisu 4gtawaran katd mga rubbad i Israel na mga sugit i Moises.

ka Judio. Purisu duwén basi mandmdam na inému ki na masala-sala
ukit ki Cristo. Asal si Cristo di g6 4gpid katé manubu tun ta sala! 18 Atin
ka sarigan ku puman t6 agkémun na igtananan kud, pas6ddéran ku

na iglapassa katé mga sugli na 4gtumanén katé mga Judio. 19Agad
igaggar-dggarra na tumuman katd mga sugt, asal iséddéran kud na
anda agpulusan katd katuman ku ébo6 tanggapanna ka Manama. Purisu
inatéyad tun ta mga sugti¢ ébé6 mantéya tun ta saruwan ka Manama.®
20T6 igpamakéya ki Cristo, igpasabbadda ka Manama tun ki Cristo,

asta inatéyad g6 duma kandin tun ta krus. Purisu anna dan sarili ku to
agpid kat6 kantayan ku, asal si Cristo na goddé dini kanak t6 4gpid kato
kantayan ku. Agad andin t6 4glumun ku dknganni, 4glumun ku ukit kat6
kapamaké ku katd Bata ka Manama. Sikandin t6 igginawa kanak asta
igbullas kanak ukit kat6 kamatayan din tun ta krus. 21Di ku gélléyan t6
iglumu ka Manama ukit katd kédu din kanak, su atin ka tanggapéan ki
ka Manama ukit katé katuman ta katé mga sugu, anda dgpuluséan katd
kamatayan i Cristo.””

Katuman kat6 mga sugu 6 kapamaké ki Cristo

1Sikiyu na mga taga Galacia, kulang t6 kénagpat yu su igbdnnal
kéd katé mga manubti na igpid dkniyu éb6 tumanan yu puman
t6 mga sugu i Moises! Asal matayyé g6 t6 kabdnnalan na igpénagpat
ku dkniyu ddngngan tingéd kat6é kamatayan i Jesu-Cristo tun ta krus.
2Purisu pandmdam ko tingéd kani. Itanggap yu t6 Ugis Espiritu 4nna
g6 ukit katd katuman yu katé mga sugt i Moises. Itanggap yu goé to
Ugis Espiritu su t6 kapaminédg yu katdé Madigar Gulitidn, igpamaké ké
ki Cristo. 3Yaké giring katé manubu na kulang t6 kénagpat din. T
katigkané yu ka kapamaké ki Cristo, Ugis Espiritu t0 igbaggé katé mantu
kantayan tun dkniyu. Yaké agpandmdadm na tanggapan ké ka Manama
ukit kat6é dkniyu sarili aglumun. 4Iring na anda gé agpulusan yu ukit
kat6 indkitan yu tingéd ka kabannal yu katé6 Madigar Gulitan. Asal
dakal g6 t6 dgpulusin yu kani! 5Igbaggayan ké g6 ka Manama katdé Ugis
Espiritu asta duwan mga kasaldbbuan na dglumun din tun dkniyu. Asal
kéman yu ka inému ni ukit katdé katuman yu katé mga sugu, su itanggap
yu g6 to langun ukit katé kapamindg yu katdé Madigar Gulitan asta
kapamaké yu ki Cristo.
6 Magunawa ki Abraham, su
“Igpamaké sikandin kat6 Manama.

d 2:19a T6 kébadan kat6 kagi i Pablo, “inatéyad tun ta mga sugt,” diyad mapirit tumuman
katé mga sugu. ¢ 2:19b T6 kébadan katd kagi i Pablo, “ébé mantéya tun ta saruwan

ka Manama,” ébd makapadaniya tun ta Manama na 4nda maddang ku. f2:21 Duwén
dgpandmdam na bersikulo 14 6 16 6 21 t6 dgsippangan kato igkagi i Pablo ki Pedro.

Purisu igtanggap ka Manama sikandin na ndngnga tun ta saruwan

din.”®
7Purisu iséddéran ta na td6 mga manubut na a4gpamaké katé Manama,
sikandan g6 t6 imun ka Manama na mga rubbad i Abraham.” 8 Sayyan
duwan igsulat tun ta kagi ka Manama na duwan mga 4nna Judio na
tanggapan din na nangnga tun ta saruwan din ukit katé kapamaké dan
kandin. Ni g6 t6 Madigar Gulitdn na igulit ka Manama ki Abraham, na
ma din,

“Ukit dkniko, madigér t6 bdggén ku tun ta langun manubu nit
banuwa.”

9Igpamaké si Abraham katé Manama asta madigar t6 igtanggap
din. Purisu is6dddran ta na t6 langun na mamaké katé6 Manama t6
makatanggap ka madigar iring ki Abraham.

10 Asal t6 manubti na &gsarig katdé katuman dan katdé mga sugti ébo
tanggapan dan katdé Manama, t6 g6 t0 supakan kat6 Manama. Su ma kat6
kagi ka Manama na igsulat,

“Supakan t6 di pakatuman kat6 langun-langun ka mga sugti na
igsulat.”

11 Purisu iséddéran ta na anda gé palang tanggapan ka Manama ukit kato
katuman dan katé mga sugt, su ma kat6 kagi ka Manama na igsulat,

“T6 mga tanggapan ka Manama na nangnga tun ta saruwan din ukit
katd kapamaké dan, t6 g6 t6 baggayan din ka kantayan na anda
dgtamanén.”*

12To igbdggé ka Manama t6 mga sugl ki Moises, dnda din kagiyi na
kailangan mamaké t6 mga manubu, asal igkagi sikandin,

“Kailangan tumanan katé6 manubt t6 langun-langun katé mga sugt
éb6 duwén kantayan din.”

135i Cristo t0 igbullas dknami asta igsupakan ka Manama ébo tabbusan
ké na mga Judio asta di ké supakan agad 4nda ké ikatuman kat6 langun-
langun ka mga sugti. Igsupakan go si Cristo, su ma kato kagi ka Manama
na igsulat,

“Atin ka matayan asta bitindn t6 manubl tun ta kayu na igbunsud,
to g6 to patd na igsupakan sikandin.”™

141tadbbus ké ukit katd iglumu i Jesu-Cristo ébd tumanén ka Manama t6
tand6 din ki Abraham na madigar t6 baggén din tun ta mga 4nna Judio.
Itdbbus ké ukit katd kapamaké dé ki Cristo ébd matanggap dé t6 Ugis
Espiritu na igtand6é katé6 Manama.”™

8 3:6 Genesis 15:6 h 3:7 Imun dan na mga rubbad i Abraham ébo baggayan dan pagsik
katd igtand6 ki Abraham. 1 3:8 Genesis 12:3; 18:18; 22:18 i 3:10 Deuteronomio 27:26
k 3:11 Habacuc 2:4 13:12 Levitico 18:5 m 3:13 Deuteronomio 21:23

n 3:14 Joel 2:28-29; Mga Lumu 2:16-21

Mga sugu asta tandd ka Manama

15Na, mga kataladi, ni g6 t6 panunggiringan ku. Atin ka duwan duwa
manubll na patand6é asta papermaé, di mému ka andain 6 dugangan
katd 4ssa manubu t6 igtand6 dan. 16 T igtand6 t6 Manama tun ki
Abraham asta tun ta rubbad din, 4nda din kagiyi na langun rubbad i
Abraham t6 baggayan din, su &nna marapung t6 baggayan din. Asal to
igkagi ka Manama, na ma din, “Asta tun ta rubbad nu.”® T6 igkagi din
ting6d katd sdbbad dad rubbad din na si Cristo. 17Na, ni g6 t6 kébadan
kani igsulat ku. Una t6 igtand6 katé Manama tun ki Abraham, asta t6
iglabé dan t6 dppat gatus tallu pult (430) &mmé, igbdggé ka Manama
t6 mga sugu, asal 4nda din andai t6 kasabotan din tun ki Abraham.
Anda pandai ka Manama t6 igtandd din. 18 Atin ka matanggap to baggén
ka Manama ukit katdé katuman katdé mga sugt, &nda dan agpulusan
katd tando6 su matanggap ni ukit katé linumuwan. Asal igbdggé ni kato
Manama tun ki Abraham su igtandé din tun kandin, &nna su duwan mga
sugu na igtuman i Abraham.

19Na, duwan basi minsa, “Manan ka igbaggé ka Manama t6 mga
sugu?” Igbdggé katé Manama t6 mga sugli €bd6 makaséddoér t6 mga
manubll na tuu madat t6 mga sala dan tun ta saruwan din. Asal to
kadugayan katd mga sugu sippang ka dumunggt t6 sébbad rubbad
i Abraham na igtando. Igbdggé ka Manama t6 mga sugu tun ta mga
panaligan din, asta sikandan t6 igbaggé kani tun ki Moises na taratapid
tun ta tdngngaan ka Manama asta mga manubti. 20 Duwan taratapid ébo
pénagpatté t6 duwa manubtli. Asal tuu pa madigar t6 igtand6é ka Manama
ki Abraham, su 4nda palang taratapid, asal Manama dad g6 t6 igténgkd
kandin.

21Na, duwén basi minsa, “T6 igbdggé ka Manama t6 mga sugu,
igpanda din t6 tandd din?” Anna yan! Atin ka makatanggap ki katd
kantayan na 4nda dgtamanan ukit katoé katuman ta katé mga sugt, ni g6
pad t6 kapokit katd6 Manama ébd tanggapan ki ikandin. 22 Asal igsulat
tun ta kagi ka Manama na inallang ka sala t6 langun manubti. Purisu to
mga mamaké ki Jesu-Cristo t6 makatanggap kat6 igtandd ka Manama
tun ta mga manubli na mamaké.

23Déangngan t6 4nda pa dunggt si Jesu-Cristo ébd pamakén dé, iring
na igpriso ké na mga Judio, su ipirit ké d4gtuman katd mga sugit. Anda
ké tanggapi ka Manama sippang ka matuman dan na dumunggu to
Taratabbus ébé pamakén dé. 24 Agdéppénan ké katd mga sugit sippang
ka dumunggt si Cristo ébd tanggapan ké ka Manama na ndngnga tun ta
saruwan din ukit katd kapamaké dé ki Cristo. 25Na, su igdunggt dén si

0 3:16 Genesis 12:7

Jesu-Cristo ébo pamakén dé, &nda dan kailangan na déppénan ké katd
mga sugu.

26Viga gabata kod katd Manama ukit katd kapamaké yu ki Jesu-Cristo,
agad Judio 6 4nna Judio. 27T6 langun yu na igpasdbbad tun ki Cristo ukit
kat6 kapabunyag yu, igpamantu yu t6 4gkémun yu iring katé dgkémun i
Cristo. 28 Tun ta saruwan kat6 Manama, 4nda dén kassaan ka mga manubu,
agad Judio 6 4nna Judio, agad allang 6 4nna allang, agad gamama 6
gabayi. Anda dan kassaan su igpasabbad dén t6 langun yu tun ki Jesu-
Cristo. 29Su igpasabbad kéd tun ki Cristo na rubbad i Abraham, inému kéd
na mga rubbad i Abraham na baggayan ka Manama kat6 igtand6 din.
4 1Na, pandmdam yu ni. Atin ka maté t6 manubli na 4gkaduwannan,

agad tumigatun t6 bata din katé langun ka kaduwannan din,

asal iring dad g6 na allang t6 k6ddo din sippang ka dumakal sikandin.
2Su réggun ka délak pa to bata, kailangan mannal sikandin katé mga
tarad6pp6n sippang katd timpo na tagana igsalin katé6 &mma din. 3T6
4nda pa dunggt si Cristo, sikami na mga Judio iring na mga 4llang su
kailangan méannal ké katé mga sugl i Moises asta katd mga dgkémun
ka mga kaménaan dé nit banuwa. 4 Asal t6 igdunggt t6 ndngnga timpo
na igsalin katé6 Manama, igpapid din t6 Bata din. Igpamanubu sikandin,
asta kailangan tumanén din t6 mga sugl. 5Igpapid ka Manama t6 Bata
din ébd tédbbusan din t6 langun dé na mga Judio na inallang kat6 mga
sugl ébo imun ké na mga gabata ka Manama. 6 Su sikiyu na mga dnna
Judio t6 inému na mga gabata katé Manama, igpapid din t6 Ugis Espiritu
katd Bata din nit mga pusung ta. Mému ka dgtawaran tad t6 Manama na
Amma ta! 7Purisu 4knganni 4nna kéd mga allang, asal mga gabata kéd
ka Manama. Su mga gabata kéd ka Manama, baggayan ké g6 katd langun
na igtando din.

Tana i Pablo tingéd katd mga taga Galacia

8T6 anda ko pa pasakup tun ta Manama, inallang ké katé mga
dgmanaman. 9 Asal dknganni, ikas6ddér kéd katdé bannal Manama.
T6 kabannalan, Manama t6 ikas6ddoér akniyu. Purisu di g6 mému ka
luménéd ké tun ta mga sugl asta mga dgkémun nit banuwa na dnda
agpulusan na ikallang dkniyu ddngngan! 10 Asal 4gtumanan yu pa t6 mga
4dgkémun katd Judio ting6d katd dglumun kada all6 ka kapaginawa, kada
bulan, kada timpo ka palimudé asta kada &mmé! 11 Agkatanaanna agé
manda t6 dgpulusan katé langun na iglumu ku diyan dkniyu.

12Na, mga kataladi, agpédu-éduwa akniyu na miring ké kanak, su t6
igdddd a tun ta Galacia, agad sabbadda Judio, ikéringnga dkniyu na 4nna
Judio na di 4gtuman katé mga dgkémun ka Judio.

Madigér g6 t6 katanggap yu kanak. 13Is6éddéran yu t6 tagna kasadun
ku tun ta Galacia, 4gkabégékanna. Purisu igéddd a diyan dkniyu asta

ikolit-6litta katd Madigar Gulitan. 14 Agad 4nda ko kadigérri kanak
tingdd katd bogok ku, anda a ikiyu élléyi, asal igtanggappa ikiyu iring
katd katanggap yu ka panaligan tikud tun ta Manama, asta iring kato
katanggap yu ki Jesu-Cristo. 15Asal iring na ilingawan yu na idayawan
ké g6 dangngan ukit katd kolit-6lit ku dkniyu. Su dadngngan, iséddéran
ku na agad t6 mga mata yu lassuidn yu pad ébo baggén yu kanak. 16 Asal
adknganni, iring na inémuwa na usig yu ukit kat6 koélit ku akniyu kato
kabannalan.

17 Anna madigér t6 dgdantulan katd mga manubi diyan dkniyu na
pasuwé pad akniyu tikud tun ta kabdnnalan, su kakalyag dan na manda
t6 kapasabbad kato ginawa ta ébo sikandan t6 dapitan yu. 18 Asal
madigar g6 t6 kakalyag ku para dkniyu, asta inalayunna g6 makatabang
agad diya mé6ddoé diyan dkniyu. 19Sikiyu na mga gabata ku tun ta
kapamaké, agriyun ku puman t6 iring na kasakit katé agpangalalan, su
itanaanna ting6d akniyu sippang ka makita gé diyan dkniyu t6 kantayan
i Cristo! 20 Madigar pad ka diyanna &dkniyu dknganni éb6 mulitta katd
dakal ginawa ku, su dgkatanaanna &kniyu.

Duwa gabata i Abraham

21Na, t6 langun yu na malyag tumuman kat6 mga sugti, kailangan
manamdam ké ka andin t6 igsulat i Moises sayyan. 22Igsulat din na
duwén duwa gabata gamama i Abraham. T6 sdbbad bata din ipamasusu
tun ta 4llang din na si Agar, asta t0 sdbbad bata din ipamasusu tun ta
sawa din na si Sara. 22Duwdén kassaan katé duwa gabata i Abraham su
t6 bata din na ipamasusu tun ta allang din imanubu ukit kat6é kapokit
ka manubti. Asal t6 bata din na ipamasusu tun ta sawa din imanubt
su t6 Manama igtuman kat6 igtando din. 24Na, ni g6 t6 kébadan kato
panunggiringan na igulit ku dkniyu. T6 duwa gabayi panunggiringan
katd duwa kapokit na igimu ka Manama. T6 mga sugli na igbaggé ka
Manama ki Moises tun ta Pabungan ka Sinai, t6 g6 t6 iring na allang
na agbata ka mga allang. Purisu t6 mga sugu iring na allang na si Agar.
25 Agar t6 pagngadan katd Pabungan ka Sinai tun ta Arabia. Ikéring
si Agar kato lunsud ka Jerusalem dknganni, su t6 Jerusalem iring na
allang asta t0 mga taga Jerusalem iring na mga gabata din na allang su
kailangan tumanan dan t6 mga sugu i Moises.

26 Asal t6 mantu Jerusalem tun datas ta langit iring ki Sara na inna na
4nna allang. T6 mantu Jerusalem iring na inna ta su 4nna ki allang kato
mga sugl, 27su ma katd kagi ka Manama na igsulat,

“Sikuna bayi na 4nda palang bata,
kailangan duwén dayé nu!

Agad anda ka pa kinnam riyu kato kasakit ka kapamasusu,
asal yaka agtagnap. Ullad ka baling ting6d kat6é day6 nu!

Agad itananan kad,
asal kumarapung pa t6 mga gabata nu
ka tandingéan kat6 bayi na duwéan duma.”?

28 Na, mga kataladi, sikita t0 iring ki Isaac, su sikita t6 mga rubbad na
igtandd katé Manama ki Abraham. 29Sikita na igpasakup tun ki Cristo,
girrayatan ki pagsik katé6 mga manubu na inallang katdé mga sugu, iring ki
Isaac sayyan na ipamasusu ukit kato katulusan ka Ugis Espiritu igirrayatan
i Ismael na bata kat6 allang. 30 Asal ni g6 t6 kagi ka Manama na igsulat,

“Péwa nu t6 allang asta t6 bata din, su di mému ka kabdggayan t6
bata ka allang kat6 tdngnga kat6 kaduwannan nu ka maté ka, su
béaggén t0 langun tun ta bata ka sawa nu na dnna allang.”?

31Purisu, mga kataladi, &nna ki mga gabata kat6 allang, asal mga gabata
ki katd 4nna allang.”

Igtabbus ki gé i Cristo

5 1Anda dan kailangan na tumanan ta té mga sugll i Moises, su

igtdbbus ki g6 i Cristo. Purisu él1é ko katé mga dgtinurti na
kailangan patupu ké. Yaké puman agpallang katé mga sugt.

2Sakén si Pablo, asta ni gé t6 kagi ku dkniyu. Atin ka patupu ké ébd
tanggapan ko ka Manama, anda gé agpulusan kat6é kapamaké yu ki
Cristo. 3Kumagiya puman na atin ka patupu ko6, kailangan tumanan
yu gb to langun-langun katdé mga sugt i Moises. 4 Atin ka sarigan yu to
katuman yu katd mga sugl ébd tanggapan ké ka Manama, igsuwé ko
tikud tun ki Cristo. Igtayyugan yu g6 t6 kédu ka Manama. 5Asal sikita na
igpamaké ki Cristo, gangat ki pa ka tanggapén ki ka Manama na ndngnga
tun ta saruwan din, su dgsarigan ta si Cristo, asta dgpas6ddoér td Ugis
Espiritu na matuman ni. 6 T6 langun ta na igpasakup tun ki Jesu-Cristo,
iséddéran ta na agad itupuwan ki 6 d&nda ki katupuwi, 4nda kassaan ta
tun ta saruwan katé6 Manama, su t0 tuu dgkailanganéan t6 kapamaké ta
na kitanan ukit katd kaginawa ta katé mga unawa ta.

7Igbannal k6 gb katé kabannalan dangngan. Asal aknganni,
isaldbbuanna su iring na duwan dan ikadalang dkniyu, su di kéd
agbannal kat6é kabannalan. 8 Atin ka ilibug t6 panamdam yu, &nna gé
Manama t6 ikalibug dkniyu, su sikandin t6 dgtawar dkniyu ébo matabbus
ké. 9Banté ko agd makasuwé ké tikud tun ta kabannalan, su agad délak
dad t6 pagpatubt ka pan, asal masig agtubt t6 tibuk ka harina na
balattan. 10 Asal su 4gsarigga katé Aglangngagan, iséddéran ku na di
yu dugangan t6 kabannalan na igtinurti ku akniyu. Agad agkabantug to
manubl na 4gsamuk dkniyu, asal supakan g6 sikandin katé6 Manama.

P 4:27 Isaias 54:1 4 4:30 Genesis 21:10 T 4:31 Mga gabata ki kat6 4nna allang su
igtanggap ki katd Manama na ndngnga tun ta saruwan din ukit katd kapamaké ta.

11 Mga kataladi, yaké agbannal katé6 mga manubu na dgkagi na gulit-
ulitta pa na kailangan tupuwan t6 manubt éb6 matébbus. Atin ka
4gtinurt a pa na kailangan tupuwan, diya g6 irrayatan katdé mga Judio.
Asal girrayatanna pa ikandan su agtinurti a na matabbus gé t6 manubu
ukit dad katd kamatayan i Cristo tun ta krus. 12T6 mga manubu na
agsamuk dkniyu ukit kat6é dgtinuruan dan na kailangan patupu k6, méla
pa ka pakapunan dan t6 sarili dan!

13Mga kataladi, igtawar k6 katé Manama éb6 dnda dan kailangan na
tumanan yu t6 mga sugl i Moises ébo tanggapan ko ka Manama. Agad
duwén dan kaluwaan yu tikud tun ta mga sugt, asal yaké dgpanamdam
na mému ka tumanan yu t6 madat kakalyag yu. Asal su agpaginawaé
ké, kailangan patabangé ké. 14Su t6 langun sugu ka Manama igpasédbbad
tun ta sadbbad dad sugl na, “Ginawayi yu t0 mga unawa yu na iring
katd kaginawa yu katé akniyu sarili.” 15Asal di k6 gé dgpaginawaé.
Agpamatayé ké baling iring katd magani mga mannanap. Banté ké ébé di
ké padatté tun ta kapamaké yu.

Yako gé agtuman katé madat kakalyag yu

16 Na, t0 kagi ku dkniyu, kailangan bannalédn yu t6 Ugis Espiritu ébo di
yu tumanan t6 madat mga kakalyag kato lawa yu, 17su t6 kakalyag katd
sarili yu, t6 g6 to gusig katd Ugis Espiritu, asta to6 kakalyag katd Ugis
Espiritu, to g6 to gusig kato kakalyag kato sarili yu. Agpamatayé t6 duwa
kakalyag ébo di k6 pakatuman katd akniyu mga kakalyag. 18 Atin ka
4gbannal ko kato Ugis Espiritu, &nda dan kailangan na tumuman ké kato
mga sugl i Moises éb6 matanggap ké katé Manama.

19Is6dddran yud ka dndin t6 dglumun katé6 mga manubi na agtuman
dad kat6 kakalyag katé sarili dan. Aglayuk dan kat6 4nna kandan sawa
6 duma. Maripa t6 4gpandmdamman asta dglumun dan. Maloggod
dan 4glumu ka madat. 20 Agpangadap dan katd 4gmanaman. Agbarang
dan. Magani dan. Agpamatayé dan. Ginga dan. Marag dan agkaséko.
Laggaddan dan. Agpasuwayé dan. Agpassa-assaé dan. 21 Agkasabuan dan.
Agkalasing dan. Agad 4ndin t6 kakalyag dan, 4gtumanan dan. Duwan
pa mga adglumun dan iring kani. Kagin ku puman &kniyu t6 igkagi
ku dangngan: Atin ka iring kani t6 d4glumun katé mga manubu, di gé
sikandan masakup tun ta pagpangulu katé6 Manama.

22 Asal ni g6 t6 dgkitandn tun ta mga manubl na dgkapannuan kato
Ugis Espiritu. Agginawa dan. Agkadayawan dan. Duwan kasunayan kat
pusung dan. Mallayat é ginawa dan. Madigar t6 4glumun dan tun ta mga
unawa dan. Mabasa dan. Agkasarigan dan. 28 Médu-édu dan. Pakapattud
katd sarili dan. Atin ka t6 g6 t6 d4glumun ta, &nda palang sugli na lapasan

s 5:14 Levitico 19:18

ta. 24To6 igpasakup tun ki Jesu-Cristo, t6 g6 t0 igtanan din katé madat
mga kakalyag asta madat 4gkémun dan, su igpansalan dan dén t6 langun
kani duma ki Jesu-Cristo tun ta krus.

25Su Ugis Espiritu to igbdggé dknita katé mantu kantayan, kailangan
papangulun ta t6 Ugis Espiritu. 26 Kailangan di ki padadurung, di ki
posigé, asta di ki pasabué.

Kailangan patabangé ki

6 1Na, mga kataladi, atin ka duwén tun akniyu na makasala, sikiyu

na dgkapdnnuan kat6 Ugis Espiritu t6 ndngnga tumabang kandin
ukit kato kapédu-édu ébé lumoéndd sikandin tun ta kabannalan. Banté ko
g6 kato sarili yu agdé makasala ké pagsik. 2Atin ka duwan tun dkniyu na
agkahirapan, patabangé ko, su atin ka ni g6 t6 4glumun yu, 4gtumanén
yu t6 dgpalumun i Cristo. 3 Atin ka duwan d4gpandmdam na mallayat
t6 kamanubuan din, asal anda kanné kallayatan ka kamanubuan din,
aglimbungan din dad t6 kandin sarili. 4 Asal t6 tagsabbad-sabbad akniyu
kailangan g6 sumallag katé dkniyu sarili 4glumun. Atin ka ndngnga t6
aglumun yu, duwan dayé yu anna su dgpatandingé ko, asal tikud dad tun
ta dkniyu sarili 4glumun. 5Kailangan sumallag ko6 kat6 dkniyu dglumun
su duwén g6 kailangan lumun kato tagsabbad-sédbbad dkniyu.

6 Sikiyu na 4gtinuruan katd kabannalan tingéd katé6 Manama,
kailangan tumabang ké asta duméppén ké katd taratinura yu.

7Yaké yu dglimbungi t6 dkniyu sarili, su &nda g6 manubl na
makalimbung katé Manama. Sulian ké tingéd kat6 linumuwan yu, su
agad andin t6 4gparammaséan katé manubu, t6 gé pagsik t6 kattun
din! 8 Atin ka tumanén ka manubu t6 madat kakalyag din, ukit kani
matanggap din t6 supak na anda d4gtamanéan. Asal ka tumanéan ka
manubu t6 kakalyag katd Ugis Espiritu, ukit kani matanggap din t6
kantayan na dnda dgtamanan. 9Purisu sikita na 4glumu ka madigar,
kailangan di ki sumédo, su atin ka manayun ki, dumunggu gé té all6 na
igsalin ka Manama na duwan madigar tanggapan ta. 19Purisu kailangan
inalayun ta tabangan t6 langun manubt, asta tuu ta pa gé tabangan to
pamilya ka Manama.

Agtamanan kani sulat

11Sakan g6 si Pablo t6 igsulat kani katapuriyan mga kagi ku dkniyu.
Sallag yu na magdakal ni mga litra na igsulat ku.

12Duwéan mga manubu na kakalyag dan na matanggap dan katé mga
unawa dan na Judio ukit katé 4glumun dan. Purisu piritdn dan pad
sikiyu ébo patupu ké. Su ma dan atin ka mulit-ulit dan na nangnga g6 to
kamatayan i Cristo tun ta krus éb6é matabbus t6 mga manubty, irrayatan
dan kat6 mga Judio. 13 Agad mirit dan pad dkniyu ébd patupu ké asta

tumuman ké katdé mga sugu i Moises, asal di dan g6 d4gtuman katd
langun sugu. Kakalyag dan dad na patupu ké ébé padadurung dan ukit
katd kanunug yu kandan.

14 Asal sakan, diya g6 padadurung. Sdbbad dad t6 durungan ku, td gé
t6 Aglangngagén ta na si Jesu-Cristo na inaté tun ta krus. Ting6d katd
kamatayan din tun ta krus, t6 duwéan agpulusan tun ta mga di 4gpamaké
anda agpulusan dini kanak, asta t6 duwéan agpulusan dini kanak dnda
agpulusan tun kandan. 15Tun ta saruwan ka Manama, anda gé kassaan
katd igtupuwan asta t6 d&nda katupuwi. Asal t6 tuu dgkailanganan
t6 kapamantu kato agkémun ta. 16 Moéla pa ka baggén ka Manama t6
kasunayan ka pusung asta t6 kédu din tun ta langun na agtuman kani
kabannalan, su sikandan g6 t6 bannal mga gabata ka Manama, agad
Judio 6 4nna Judio.

17Na, tikud dknganni, di mému ka duwéan pa sumamuk kanak, su
duwén g6 mga ulat dini ta lawa ku na paté katd kabannal ku ki Jesus.

18 Mga kataladi, méla pa ka tabangan ko6 kato Aglangngagan ta na si
Jesu-Cristo. Matuman gé ni!

